
MEMORIA XUSTIFICATIVA DO CONVENIO DE COLABORACION E COORDINACION ENTRE O

MISNISTERIO DO INTERIOR E A XUNTA DE GALICIA EN MATERIA DE SEGURIDADE NOS

EDIFICIOS DA ADMINISTRACION DE XUSTIZA EN GALICIA

A Xunta de Galicia estd interesada en garantir a seguridade dos edificios sedes da
Administracion de xustiza en Galicia, en virtude do establecido no Real decreto 2166/1994, do
4 de novembro, polo que se aprobou o traspaso de funciéns da Administracién do Estado a
Comunidade Autédnoma de Galicia en materia de provisién de medios materiais e econémicos
para o funcionamento da Administracidon de xustiza, que foron asumidas pola Xunta de Galicia
mediante o Decreto 394/1994, do 29 de decembro, e que en virtude da estrutura organica da
Xunta de Galicia lle corresponden na actualidade & Vicepresidencia e Conselleria da
Presidencia, Administracions Publicas e Xustiza.

De acordo con este obxectivo primordial estableceranse as quendas necesarias de vixilancia e
proteccion para garantir a seguridade en todos os edificios xudiciais. Estes servizos de
vixilancia e proteccién seran realizados por membros do Corpo da Garda Civil en situacién de
reserva e do Corpo Nacional de Policia en situacidn de segunda actividade ou activo.

Ao Ministerio do Interior correspondelle a administracion xeral da seguridade cidada e mais o
mando superior das forzas e corpos de seguridade do Estado, segundo o establecido no artigo
10.1 da Lei organica 2/1986, do 13 de marzo, e no artigo 1.1 do Real decreto 400/2012, do 17

de febreiro, polo que se desenvolve a estrutura organica basica do Ministerio do Interior.

Antecedentes: O Ministerio do Interior e a Xunta de Galicia asinaron con data 9 de outubro de
2006 un convenio de colaboraciéon en materia de seguridade nos edificios da Administracion
de Xustiza en Galicia, prorrogable anualmente de forma tdcita, salvo oposicién dunha das
partes. O 25 de outubro de 2007, o 29 de maio de 2008, o 17 de xullo de 2009, e o 18 de maio
de 2010 asindronse Addendas para cada un deses anos. O 28 de novembro de 2012, o 29 de
novembro de 2013, o0 16 de xuiio de 2014 e o 30 de abril de 2015 asinaron novos convenios de
colaboracién cuxo obxecto é a vixilancia e protecciéon dos devanditos edificios por parte de
membros do corpo da Garda Civil en situacién de reserva e do Corpo Nacional de Policia en
situacién de segunda actividade ou activo, neste ultimo caso cun minimo de 58 anos de idade

e 25 anos de servizo efectivo, durante os anos 2012, 2013, 2014 e 2015 respectivamente.

Asi mesmo, a través da Comision de Seguimento do Convenio, ambas as duas partes
manifestaron expresamente o seu interese na sinatura dun novo convenio, e deron redaccion

definitiva as condicions de execucion do convenio durante o presente ano 2016.

Finalidade: Para os efectos sinalados, o 14 de setembro de 2016 formalizouse co Ministerio de
Interior, o instrumento convencional arriba referido por un periodo de vixencia que
comprende dende a suUa sinatura ata o 31 de decembro de 2016, que podera ser prorrogado
por periodos anuais, por acordo expreso das partes, mediante as oportunas addendas de
prorroga.

O convenio ten por obxecto a vixilancia e proteccién nos edificios e instalacidons da
Administracion de xustiza en Galicia, que seran realizadas por membros do Corpo da Garda
Civil en situacion de reserva e do Corpo Nacional de Policia en situacién de segunda actividade
ou activo, neste ultimo caso cun minimo de 58 anos de idade e 25 anos de servizo efectivo no
Corpo Nacional de Policia, de acordo co disposto nos artigos 11.1 c¢) e 37.3 da Lei organica

2/1986, do 13 de marzo, de forzas e corpos de seguridade.

O instrumento convencional que se asinou fundaméntase no seguinte:

As razdns que xustificaron a sinatura do convenio foron, por un lado, o interese da Xunta de
Galicia en garantir a seguridade das persoas e bens nas sedes da Administracién de Xustiza en
Galicia, que se sitian en inmobles de titularidade da Xunta de Galicia en virtude do traspaso de
funciéns da Administracion do Estado 4 Comunidade Auténoma de Galicia en materia de
provision de medios materiais e econémicos para o funcionamento da Administracion de
Xustiza, aprobado por Real decreto 2166/1994, de 4 de novembro. Competencias en materia
de medios da Administracion de Xustiza que foron asumidas pola Xunta de Galicia mediante o
Decreto 394/1994, do 29 de decembro, e que en virtude da estrutura organica da Xunta de
Galicia corresponden na actualidade a Consellaria da Presidencia, Administracions Publicas e
Xustiza.

Asi, o Ministerio do Interior e a Xunta de Galicia decidiron aproveitar a experiencia destes
efectivos das forzas e corpos de seguridade do estado para utilizalos na vixilancia e proteccion
dos edificios da Administracion de Xustiza en Galicia.

En relacidn coas razéns que impiden a libre concorrencia e exclien a contratacién, o Estado e a

Comunidade Autdnoma con esta medida atenden simultaneamente duas causas de utilidade

publica — seguridade das sedes e ocupacion de funcionarios de reserva — e,
consecuentemente, conseguen a través dela a maior utilidade para o conxunto da sociedade.
Esta maior utilidade xeral é a que xustifica a figura do convenio de colaboracién e exclte a

contratacion.

Financiamento:

O presente convenio financiarase con cargo a aplicacion orzamentaria 05.22.131A.400.0 do
orzamento anual de gastos da Vicepresidencia e Conselleria de Presidencia, Administracions
Publicas e Xustiza da Xunta de Galicia, ata un importe maximo de 1.738.633,70 €.

A referida Vicepresidencia e Conselleria de Presidencia, Administraciéns Publicas e Xustiza
aboara os gastos derivados do presente convenio, tras presentacion de certificacién emitida
polo érgano competente do Ministerio do Interior do cumprimento da finalidade do convenio
e da aplicacién dos fondos destinados para tal efecto, con indicacion do niumero de efectivos
dedicados aos servizos de vixilancia en cada edificio xudicial.

O importe correspondente ingresarase no Tesouro Publico, conta restrinxida na recadacién da
Axencia Estatal da Administracién Tributaria de liquidacidns practicadas pola Administracién e
outros ingresos non tributarios, a favor dos corpos de seguridade que se integran na Direccidn

Xeral da Policia e na Direccidn Xeral da Garda Civil.

Polo exposto, considérase xustificada a utilizaciéon do instrumento do convenio para articular
as actuacions de referencia, quedando o dito convenio féra do dmbito de aplicacién do texto
refundido da Lei de contratos do sector publico, aprobado polo Real decreto lexislativo
3/2011, do 14 de novembro, con independencia de que, ao abeiro do previsto no artigo 4.2 da
dita norma, lle sexan de aplicacién os principios desta lei para resolver as dubidas e lagoas que

se poidan presentar.

Santiago de Compostela, 20 de outubro de 2016

